
Najugagqatigiiffinni tamani pisortanit pigineqartuni ajornartorsiutip siusissukkut
iliuusegarfigineqartarnissaa siunertaralugu inissiani attartortittakkani aaqqgissuussamik ikinnerpaamik
ukiumut ataasiarluni oqoqassutsimik misissuisoqartalernerata aningaasatigut allaffissornikkullu
kingunerisassaannik qulaajaaviusussamik Naalakkersuisut nassuiaasiogqullugit peqqunegarnissaannik
Inatsisartut aalajangiiffigisassaattut siunnersuut. Nassuiaammi taamatuttaaq qitiusumik qarasaasiatigut
paasissutissaasivimmik assigisaanilluunniit misissuinernik nalunaarsuiviusussamik pilersitsineq
eqgarsaatigalugu tamatumani aningaasatigut kingunerisassai qulaajarneqassapput. Najugaqartunut
oqummik sapigalinnut pisortallu inissiaataanni attartortittakkami oquttumi najugaqarsimanerup
malitsigisaanik nappaategalersimasunut immikkut ilisimasalinnit peqqgissutsikkut ikiorsiinissamut
tapersersuinissamullu neqerooruteqartoqartalerpat tamatuma aningaasatigut kingunerisassai
nassuiaammi qulaajarneqassapputtaaq.

(Inatsisartunut ilaasortag Anna Wangenheim, Demokraatit)

(Siullermeerneqarnera)

Quijanagq Inatsisartunut ilaasortag Anna Wangenheim siunnersuummut uunga pitsaasumut.

Oquk peqgissutsimut imaannaanngitsumik kinguneqarsinnaavoq soorlu anersaartorniarnikkut
ajornartorsiorttsilluni, astmagqalersitsilluni, sapingaqalersitsilluni amerlutsitsillunilu. Sivisuumik taakku
attanneri ajornerulernermik kingunegarsinnaapput anigorsinnaanngisamillu napparsimalissutaasinnaallutik.
Oquup pinaveersaartinneratigut innuttaasut peqqissusaat illersorsinnaavarput inuunerallu
pitsanngorsarsinnaallugu. Pinaveersaartitsineq tamarmi oqummut ersarissumik ogariartuutaavoq,
innuttaasut atugarissaarnissaat akisussaaffigigipput. Tamanna pingaartumik pisortat inissiaataani
attartortittakkani atuuppogq, ineqartut namminneq periarfissagartuaannanngimmata oqummik
ajornartorsiutaasut aaqqginniarnissaannut.

Taamatuttaaq oqummik pinaveersaartitsinerup kingunerissavaa inuiagatigiinni piffissaq ungasinnerusoq
eqqgarsaatigalugu pitsaasumik kingunegarnissaa.

Siullermik peqgissutsimut ajornartorsiutit oqummeersut peqqginnissaqarfimmut suliakkersuutaassapput,
inegartut eqgorneqartut nakorsamik passunneqarnissaminnik pisariaqartitsikkajummata,
nakorsaasersorneqgarnissamik ilaatigullu napparsimavimmi uninnganermik kinguneqartarlutik.
Pinaveersaartitsinerit oqgogassutsimik misissuinikkut illullu aserfallatsaaliornerisigut aningaasat
ikigisassaanngitsumik appartissinnaavaat suliarineqarnissaannut pisariaqartitsinerup appartinneratigut.

Aappassaattut ersarippoq, oquup illut aserfallatsittarmagit piffissallu ingerlanerani akisuunik
aaqqissuinermik kingunegqartitsisarluni, ajornartorsiut ilaginnaannarneqarsimappat. Oquup
pinaveersaartinneratigut illup naliga atatiinnarnegarsinnaavog, illullu atajuarnissaa
sivittortinnegarsinnaalluni, taamaasiornikkut aserfallatsaaliinermut aaqqissuinermullu atugassanik

sipaarutegartoqgarsinnaalluni.

Ataatsimut isigalugu oqummik pinaveersaartitsinerit suugaluarnersut tamarmik aningaasatigut, inuttut
peqgissutsikkullu pitsaanerusumik attannegarsinnaasumillu aaqgiinerusinnaapput.

Tamanna tunngavigalugu Demokraatit Inatsisartuni ilaasortaatitaata Anna Wangenheim-ip
siunnersuutaanut uunga tamakkiisumik tapersiinera nalunaarutigissavara. Siunnersuut pingaartuusoq
siumullu isigisoqg aammalu pitsaasumik kingunegartussaqg innuttaasut peqqgissusaannut inuiagatigiinnullu
tamarmiusunut. Demokraatini taamaattumik isumagarpugut, siunnersuutigineqartut alloriaataassasut
pingaarutillit innuttaasut pitsaanerusumik peqgginnarnerusumillu inegarnissaasa qulakkeerneqarnissaanut.

Siunnersuut matumuuna akuereqqullugu innersuussutiginegarpoq ataatsimiititaliami susassagartumi
suliareqgitassanngorlugu.

